
Əсəйҙəр,  байрам 
менəн!!!



ƏСƏКƏЙЕМ
Таң артынан ҡояшҡа
Үрелгəн гөлдəй,
Һоҡланам əсəйемə
Гел тəү күргəндəй.
Унан яҡын донъяла 
Һис берəү ҙə юҡ.
Унан башҡа йəшəүҙең
Бер йəме лə юҡ.
Ерҙең һулышы йылы
Əсəй булғанға.
Зəңгəр күк йондоҙло
Əсəй булғанда.
(Н.Иҙелбай)



Йөҙөң һəр ваҡыт, əсəй, 
Ҡояштай балҡып тора. 
Һөйəллəнгəн ҡулдарың 
Нурланып янып тора. 
Яғымлы ҡараштарың, 
Фəһемле əйткəн һүҙең. 
Бəхетле булыр инем, 
Һиңə оҡшаһам үҙем... 
Əсəй, əсəкəйем! 
Һин берҙəн-берем минең. 
Һин – берəү, ə икенсеһе – 
Ғəзиз, киң Тыуған илем. 



Əсə күңелен диңгеҙ тиҙəр, 
Унда күпме ынйы бар! 
һөйөп, ҡəҙерлəп үҫтергəн 
Бала өсөн саф мөхəббəт 
Ынйылары бит улар! 
Əсə күңелен дала тиҙəр, 
Ул тылсымлы, киң дала. 
Ошо күңелдəн башлана 
Һəр кемдең дə ҙур бəхеткə 
Аҡ юлдары донъяла! 
Əсə күңелен ҡояш тиҙəр, 
Унда күпме яҡтылыҡ! 
Шул күңелдең яҡтыһынан 
Тормош тағы балҡып китə, 

Ерҙə арта яҡшылыҡ! 



Əсəй!» — тип телем асылған, 
«Əсəй!» — тип юлға сығылған, 
«Əсəй!» — тип бəхет табылған, 
«Əсəй!» — тип урап ҡайтылған. 
«Əсəй!» — тип төндə уянам, 
«Əсəй!» — тип өндə ҡыуанам, 
«Əсəй!» — тип йөрəк һыҙлаһа, 
Ҡайтырмын бер, тип йыуанам… 
Мине саҡырһа ла далам, 
Юлдарға кəртə ҡоролған. 
Тыуған яҡты һағыныуҙарым 
«Əсəй!..» һүҙенəн ҡойолған... 








